
Penggunaan laman sosial Facebook dan Twitter semakin meluas sehinggakan ada
beberapa pihak yang mengalami ketagihan yang agak membimbangkan terutama remaja
sekolah. Oleh itu, kajian ini adalah untuk mengenal pasti hubungan ketagihan laman
sosial dengan kemahiran sosial remaja dalam kalangan pelajar Universiti Multimedia,
Cyberjaya. Kajian ini juga bertujuan untuk mengetahui pola penggunaan laman sosial,
tahap ketagihan, tahap kemahiran sosial dan hubungannya dengan golongan remaja.
Satu set soal selidik yang merangkumi empat bahagian digunakan sebagai instrumen
kajian. Kaedah persampelan bertujuan digunakan dengan melibatkan 300 orang remaja
dari Universiti Multimedia, Cyberjaya.

Data yang diperolehi telah dianalisis menggunakan SPSS (Ver.18) dengan prosedur
statistik deskriptif iaitu kekerapan, peratusan, min dan sisihan piawai dan juga prosedur
statistik inferensi iaitu ujian kolerasi. Di samping itu, beberapa ujian statistik seperti
ujian-t, dan korelasi Pearson untuk mengenal pasti pola penggunaan laman sosial, tahap
ketagihan dan hubungan dengan kemahiran sosial remaja. Secara keseluruhannya, tahap
ketagihan penggunaan laman sosial bagi remaja adalah sederhana ke tinggi. Hasil kajian
menunjukkan bahawa terdapat hubungan positif yang signifikan antara tahap ketagihan
Facebook dan Twitter dengan kemahiran sosial remaja di rumah, di univeristi, dalam
masyarakat dan juga korelasi positif antara pola penggunaan dengan tahap ketagihan
laman sosial. Hubungan yang positif ini wujud kerana adanya penggunaan Facebook dan
Twitter untuk tujuan membina kemahiran interaksi dan seterusnya kemahiran sosial
remaja

The use of social networking sites as Facebook and Twitter is highly increased and tend
to be more addicted in the particular group of adolescent. The study mainly aims to
determine the relationship between the addiction of social media with adolescent’s social
skills among students at the University Multimedia, Cyberjaya. This study also
discussed to understand explicitly the user patterns of social media, level of addiction,
social skill level, and its relationship with adolescent’s. This study used primary data
which is collected by means of questionnaire of four sections. The purposive sampling
technique was used that involving to 300 students from University Multimedia
Cyberjaya.

Data collected were analyzed using SPSS (ver.18) with the procedure of descriptive
statistics of the frequency, percentage, mean and standard deviation and procedure of
inferential statistics which is correlation test. Furthermore, the statistical tests such as t-
test, and Pearson correlation analysis was applied to identify the consumption patterns,
level of addiction and the relationship of adolescent’s social skills. The findings of the
study revealed that the level of addiction for adolescent in social networking are in the
range of medium to high scale. The results showed the positive significant relationship
between Facebook and Twitter addiction and adolescent’s social skills in home,
university and society and there is a positive correlation between the user patterns and
the addiction of social networking sites. There is positive relationship since adolescent
used Facebook and Twitter for improving interaction skills and consequently social
skills also will be improved.

BAB 1

PENGENALAN

Penggunaan teknologi maklumat dan komunikasi (ICT) yang meluas di dalam
kehidupan masa kini adalah untuk memastikan pengguna mendapat maklumat dengan
cepat tanpa perlu membazir masa dan kos capaian. Pada masa kini, rangkaian sosial
adalah salah satu fenomena popular yang telah melanda dunia dan kita kini hidup di
dalam era rangkaian sosial di gunakan secara meluas.

Pada masa ini, terdapat hampir 170 jenis laman sosial yang digunakan secara aktif dan
terkenal di seluruh dunia. Laman sosial ini termasuklah Facebook, Twitter, Wakoopa
dan Friendster mendapat perhatian masyarakat di negara ini. Penggunaannya yang
mudah serta senang diakses oleh masyarakat merupakan antara ke lebihannya.
Terdapat sesetengah anggota masyarakat di Malaysia yang menjadikan penggunaan
laman sosial di internet ini sebagai medium untuk mengisi kekosongan waktu mereka.
Hal ini disebabkan oleh aplikasi yang terdapat di laman sosial berkenaan yang serba
canggih ini telah menarik perhatian masyarakat di Malaysia. Secara tidak langsung,
penggunaan laman sosial ini memberi kesan terhadap gaya hidup masyarakat di
Malaysia.

Penggunaan internet hampir mencecah kepada 16 juta orang dan jumlah tersebut
kemungkinan meningkat kepada 20.4 juta pada tahun 2012 (Syahrir & Fatin, 2012).
Berdasarkan statistik dari sumber Alexa & Google Ad Planner, jumlah penggunaan
Facebook hampir 6.2 juta pengguna, Twitter pula hampir 750,000 pengguna.

1.1  Latar Belakang Kajian

Pada masa Kini terdapat kajian dilakukan di institusi pengajian tinggi di peringkat
nasional mahupun antarabangsa terhadap pengaruh penggunaan laman sosial di
kalangan remaja yang memberi kesan terhadap kemahiran golongan tersebut. Unsur-
unsur yang mempengaruhi pengguna laman sosial ini termasuklah pengaruh rakan
sebaya, ketagihan melayari internet dan pengurusan masa individu semakin lemah.
Gejala penggunaan laman sosial secara tidak terkawal ini boleh memberi kesan negatif
dari segi interaksi sosial kanak-kanak dan remaja akibat kurangnya memberi tumpuan
dalam pembinaan kemabhiran bersosial di kalangan remaja itu sendiri.

Hal ini telah diakui oleh Pakar Perunding Psikiatri Universiti Malaya iaitu Dr.
Muhammad Mubhsin (2012) yang menyatakan bahawa bagi membentuk perkembangan
kognitif mereka dengan masyarakat, kemahiran bersosial dan komunikasi diperlukan
oleh remaja dan kanak-kanak. Maka, golongan remaja seharusnya menyesuaikan diri
untuk bersosial dengan masyarakat melalui kemahiran sosial ini. Kemahiran sosial ini
tidak akan didapati sekiranya golongan remaja menghabiskan masa terlalu banyak
dengan berinteraksi melalui laman-laman sosial tersebut.

Anak-anak, khasnya remaja pada abad ke-21 ini terdedah dengan pelbagai bentuk
pengaruh. Dalam dunia yang disebut sebagai "borderless world" ini banyak
menyuntik unsur-unsur yang positif mahu pun yang negatif. Namun, secara jelasnya,
anak-anak lebih mudah tertawan dengan program yang membunuh sahsiah berbanding
dengan program yang menghidupkan peribadinya.

Kemahiran sosial didefinisikan sebagai tingkah laku yang bersesuaian untuk
berinteraksi di rumah, universiti dan bersama masyarakat. Sesetengah pendidik
merujuk kemahiran sosial sebagai keupayaan sosial individu yang mampu mencapai
kejayaan tanpa mengganggu orang lain. Kemahiran sosial ialah beberapa set
kemahiran yang perlu dimiliki apabila berinteraksi dengan individu lain dalam
pelbagai situasi kemasyarakatan.

Faktor kemahiran ini perlu dimiliki kerana ia mampu mencapai hasrat dan matlamat
Kita kepada orang lain di samping dapat menghasilkan satu bentuk perhubungan positif
dan harmonis serta mampu pula untuk mengekalkan perhubungan bagi jangka masa
panjang (Khairul Azhar, 2004).

Selain itu, kemahiran sosial juga dapat dikatakan sebagai pengumpulan tingkah laku
seseorang yang membolehkannya berinteraksi dengan persekitaran. Terdapat beberapa
aspek dalam kemabhiran sosial iaitu kemahiran asertif, kemahiran berkomunikasi dan
kemahiran menyelesaikan masalah.

Menurut Caroline dan Terri (2009), laman sosial penting untuk guru memperkenalkan
kepada pelajar untuk mewujudkan lebih banyak kemahiran interaksi dan komunikasi
antara guru dan pelajar. Guru boleh memuat naik tugasan ke laman sosial dan
manakala pelajar akan bertindak memberikan maklum balas tentang jawapan atau
sebarang masalah yang dihadapi oleh mereka yang seterusnya dapat menyumbang
kepada penyelesaian sesuatu permasalahan itu dengan pantas. Secara tidak langsung
ia dapat merangsang pelajar yang pasif yang tidak gemar bercakap dan memberi idea
di dalam kelas. Selain itu, pelajar akan menjadi mahir menggunakan ICT iaitu melalui
laman sosial dan kemahiran menyelesaikan masalah pembelajaran dan tugasan mereka
dapat ditingkatkan serta dapat meningkatkan kemahiran komunikasi.

Kemahiran sosial membolehkan mereka berinteraksi dan menjaga hubungan antara
masyarakat dengan baik dan bersesuaian mengikut golongan. Kemahiran ini
membantu mereka dalam menyesuaikan diri dalam pelbagai aktiviti sosial yang
melibatkan orang lain. Mereka juga akan mengetahui cara yang sesuai untuk
berkomunikasi dengan orang lain mengikut intonasi suara, gerak geri, mimik muka
dan emosi yang betul. Sekiranya mereka gagal menguasai kemahiran ini, ia akan
menyebabkan timbulnya perasaan rendah diri, mengasingkan diri dari orang lain dan
menyebabkan kemurungan.



Ciri kelemahan dalam kemahiran sosial yang biasa kita lihat ialah tidak boleh
menerima perbezaan pendapat, mementingkan diri sendiri, menganggap dirinya sahaja
yang betul, suka mencari kesalahan orang lain, tidak mahu menerima pendapat orang
lain, tidak menghormati mereka dan tidak boleh bekerja dalam satu pasukan sehingga
menimbulkan banyak masalah dalaman. Bagaimanapun, dalam kepesatan penggunaan
laman sosial masa kini sehingga berlakunya ketagihan aspek kemahiran sosial remaja
muda terjejas.

1.2  Penyataan Masalah

Kemahiran sosial ialah hubungan interpersonal dan proses interaksi sesama manusia
yang positif yang harus membawa manfaat kepada semua pihak yang terlibat sama ada
dalam bentuk material, kestabilan emosi, peningkatan kekuatan fizikal, intelek atau
spiritual. Remaja yang tidak mempunyai kemahiran sosial akan berhadapan masalah
dalam kehidupan mereka. Malah ada sebahagian remaja yang gagal untuk berinteraksi
dalam masyarakat dan terlalu obses dengan melayari laman sosial sehingga mereka
bertindak mengasingkan diri kerana tidak tahu bagaimana untuk berinteraksi dengan
orang lain kerana malu, perasaan rendah diri atau tidak mempunyai keyakinan diri.
Hal ini mempengaruhi tahap kemahiran seseorang remaja dari segi pergaulan kerana
sering mengasingkan diri dengan melayari laman sosial tersebut (Jasmine, 2012).

Kelemahan dalam kemahiran sosial jelas dalam kehidupan remaja sekiranya kita
melihat ketidakyakinan berkomunikasi dan menyampaikan idea dengan baik.
Kegagalan mencari pekerjaan seringkali berpunca daripada tidak mempunyai
kemahiran sosial. Bagi mereka dunia mereka hanya ditemani dengan dunia internet,
terutamanya laman sosial. Mereka gagal mempamerkan personaliti yang sewajarnya
ketika dipanggil temu duga untuk bekerja dengan sesebuah organisasi. Mereka
terbawa-bawa dengan budaya dan tabiat lama ketika di bangku sekolah atau universiti.
Dalam keadaan yang lain pula, ramai remaja yang bekerja dalam sebuah organisasi
namun tidak mampu berinteraksi dengan lebih baik (Vijayen, 2003).

Dari segi hubungan persahabatan, aspek kemahiran sosial kurang diberikan perhatian
oleh remaja atau masyarakat umum. Namun kita dapati budaya dalam kalangan remaja
hari ini menjurus kepada bentuk persahabatan yang bersifat sementara yang hanya
perkara yang berkaitan dengan keseronokan dan hiburan dan tidak membentuk sikap
pengorbanan dan kerjasama, dalam perkara melakukan kebaikan untuk masyarakat.
Mereka tidak memahami erti dan nilai persahabatan yang sebenarnya. Ini merupakan
kesan daripada pengaruh nilai dan budaya Barat yang berasaskan hedonisme,
kebebasan dan mementingkan diri sendiri (Reader's Digest, 2002).

Menurut penyataan Rice (2005) apabila ketagihan yang tinggi menggunakan internet,
sedikit sebanyak ia memberi kesan terhadap kehidupan normal. la akan memberi kesan
kepada seseorang individu itu yang membuatkan berlakunya tekanan perasaan dan
penurunan aktiviti harian (Shapira, Goldsmith, Keck, Koshla & McElroy, 2000)



Bagi seseorang yang sangat leka dengan laman sosial, mereka akan tidak
mempedulikan saudara mahupun rakan sekeliling kerana mereka terlalu
mengutamakan rakan dalam laman sosial tersebut. Selain itu, mereka juga tidak
mempedulikan kesihatan dan pelajaran mereka kerana terlalu lalai dengan melayari
laman sosial (Jeyamani, 2010).

Individu yang terlalu leka dengan laman sosial akan mengalami gangguan personaliti
seperti personaliti antisosial atau avoidant personality atau gangguan kebimbangan
sosial turut mempunyai kekurangan dalam aspek kemahiran sosial ini. Terdapat juga
pengkaji melihat faktor persekitaran seperti pendedahan yang kerap dalam pergaulan
positif sebenarnya mematangkan seseorang dan mendatangkan tahap kemahiran sosial
baik dalam interaksi mereka. Punca seseorang individu kurang mahir dari segi
interaksi sosialnya adalah kerana kurang pendedahan daripada aspek pergaulan dan
mereka hanya berfantasi di alam maya (internet) atau tidak ada pendedahan wajar
untuk mereka bagi mengatasi kekurangan itu. perlu diberi perhatian bahawa apa yang
berlaku ini bukanlah di akibatkan sindrom kerosakan otak.

Menurut Khairul Azhar Idris (2004) kekurangan kemahiran ini akan mewujudkan
suasana tegang dan cemas dalam interaksi, tidak mampu menerima perbezaan
pendapat, mementingkan diri sendiri dan menganggap diri sendiri saja yang betul,
malah akan sentiasa mencari keburukan dan kesalahan orang lain. Pendek Kkata,
kemahiran sosial adalah tatacara yang perlu dimiliki oleh semua orang, sama ada
pelajar dan remaja, pemimpin, ulama dan pendakwah, suami dan isteri, ibu bapa dan
sebagainya. Dengan tatacara ini, mereka mempunyai peluang yang lebih baik untuk
diterima masyarakat dan seterusnya menjadi golongan yang mampu bertahan dalam
pelbagai situasi.

Portal Universiti Malaysia Terengganu (2009), menyatakan laman rangkaian sosial ini
adalah melekakan dan boleh menjejaskan prestasi akademik seseorang pelajar. Ini
disebabkan setiap kali pelajar melayari internet untuk mencari maklumat mengenai
sesuatu tugasan, mereka pasti akan membuka laman rangkaian sosial ini. Hal ini telah
menjejaskan banyak masa untuk menyiapkan sesuatu tugasan. Hal ini mempengaruhi
tahap kemabhiran sosial seseorang pelajar, kerana mereka banyak menghabiskan masa
dengan melayari internet berbanding dengan berinteraksi secara bersemuka bersama
rakan-rakan.

Menurut sebuah kajian yang dijalankan di bawah tajuk “Media Sosial & Penggunaan
Internet di Kalangan Remaja dan Dewasa” oleh Zickuhr (2010), ianya disahkan di
dalam statistik bahawa remaja yang berusia 18 — 29 tahun melayari laman sosial pada
kadar tertinggi iaitu lebih dari sekali dalam sehari dengan peratusan sebanyak 68% dan
21% melayari internet beberapa hari dalam seminggu dan hanya 10% jarang melayari
laman sosial dengan kerap. Ini jelas menunjukkan majoriti remaja menghabiskan
sebahagian dari kehidupan seharian mereka dengan melayari laman sosial dan ini juga
termasuk dengan mengambil kira masa dan jam yang diluangkan untuk melayari
laman sosial. Mengambil kira daripada statistik ini, ianya adalah penting untuk kita



mengetahui dengan lebih jelas apakah faktor yang menarik minat remaja—remaja ini
untuk berterusan meluangkan masa mereka setiap hari untuk melayari laman sosial ini.

Masa yang dihabiskan oleh remaja terhadap laman sosial ini menimbulkan tanda tanya,
apakah yang menyebabkan mereka secara terus-terusan tidak jemu untuk melayari
laman sosial ini dan apakah ini memberi gambaran kepada umum bahawa mereka telah
menjadi “Facebook addict” sehingga menjejaskan kemahiran sosial mereka. Apakah
tarikan yang menjadikan laman sosial ini mampu mengekalkan kesetiaan pengguna
mereka untuk terus aktif melayari laman sosial ini. Pelajar khususnya, adalah
pengguna paling aktif melayari Facebook di mana Ellison, Steinfield & Lampe (2007)
mendapati bahawa 94% pelajar pra-siswazah melayari Facebook secara purata 10 — 30
minit untuk laman sosial ini setiap hari dan mempunyai purata sebanyak 150 — 200
rakan Facebook pada setiap akaun masing-masing. Ini akan memberi kesan dan
ketagihan yang melampau dalam kehidupan seharian dan menjejaskan kemahiran
sosial mereka. Sehingga kini, terdapat banyak kajian yang menyentuh ketagihan laman
sosial dijalankan. Walau bagaimanapun, kajian terhadap ketagihan laman sosial secara
menyeluruh masih berkurangan terutama aspek gabungan laman sosial seperti Twitter,
My Space.

Ketagihan dalam melayari laman sosial seperti Facebook dan Twitter, dapat meningkatkan
kemahiran berkomputer dan memberi kesan yang positif terhadap diri pelajar. Mahir
dalam aplikasi komputer seperti penggunaan ruang chat dan berkongsi informasi terkini
dapat meningkatkan kemahiran komputer mereka(Jerald, 2008).

Apabila seseorang itu telah mahir dan menguasai dalam menggunakan komputer, kerja
seseorang akan dapat dilakukan dengan cepat dan mudah. Penggunaan laman sosial
tidak sahaja kepada pengkongsian video dan gambar, mereka turut berkongsi soalan-
soalan peperiksaan tahun lepas dan membuat persediaan dalam menghadapi
peperiksaan akan datang (Jerald, 2008).

Kemahiran berkomunikasi juga dapat dipertingkatkan apabila seseorang itu ketagih
dalam menggunakan laman sosial seperti Facebook dan Twitter. Mereka dapat
berkongsi maklumat, idea dan pengalaman serta berinteraksi dengan rakan-rakan
seleruh negara (Teng Boon Leong, 2012).

Samada untuk bersosial, untuk berhubungan, menambah kenalan atau sebab lain,
penggunaan berterusan remaja terhadap laman sosial ini dilihat semakin
memberangsangkan dan kajian ini diharap dapat mengenal pasti dengan lebih jelas,
apakah implikasi yang diberikan secara langsung dan tidak langsung daripada kegiatan
melayari laman sosial ini? Adakah benar remaja yang ketagih menggunakan laman
sosial menjejaskan kemabhiran sosial mereka?



1.3 Objektif Umum

Objektif umum kajian adalah untuk mengenal pasti hubungan ketagihan laman sosial
dengan kemahiran sosial remaja.

1.4  Objektif Khusus

Objektif khusus kajian ini adalah untuk:
1) Mengenal pasti pola penggunaan laman sosial dalam kalangan remaja
2) Mengenal pasti tahap ketagihan penggunaan laman sosial dalam kalangan
remaja
3) Mengenal pasti tahap kemahiran sosial remaja
4) Mengenal pasti perkaitan tahap ketagihan penggunaan laman sosial dengan
kemahiran sosial remaja

1.5 Kepentingan Kajian

Hasil kajian ini diharapkan dapat memberi gambaran sebenar tentang akibat atau kesan
daripada pengaruh laman sosial terhadap kemahiran sosial remaja. Selain itu ia
diharapkan dapat menambahkan ilmu pengetahuan mengenai implikasi laman sosial
yang begitu popular dengan golongan remaja. Kepentingan ini juga akan dilihat dari
aspek teori, metodologi dan aplikasi. Kajian ini penting untuk mengenal pasti sejauh
manakah laman sembang sosial ini mampu memberi kesan, baik positif mahupun
negatif kepada golongan remaja. Selain itu, kajian ini juga diharapkan dapat
menerangkan kepada masyarakat tentang fungsi utama laman sembang sosial sebagai
medium untuk golongan yang gemar bersosial khususnya golongan remaja bagi
menambah kenalan serta memenuhi tuntutan peribadi mereka. Menerusi dapatan
kajian ini pula diharapkan masyarakat dapat menilai bagaimana hubungan ketagihan
laman sosial ini mempengaruhi kemahiran sosial remaja. Kita juga akan dapat
mengetahui dengan lebih lanjut lagi mengenai persepsi golongan remaja terhadap
kesan dan pengaruh laman sembang sosial dengan kemahiran sosial mereka.

1.5.1 Kepentingan Kepada Teori

Kajian yang sistematik akan menghasilkan keputusan yang bukan sahaja baik,
malahan tepat dan berguna kepada masyarakat. Justeru hasil kajian ini diharapkan
dapat memberi panduan berguna kepada tenaga akademik dan masyarakat di luar.
Secara teori, kajian ini penting sebagai salah satu sumbangan dalam melihat
bagaimana ketagihan laman sosial memberi kesan terhadap kemahiran sosial remaja.
Laman sosial dapat menghubungkan seseorang individu dengan individu Ilain.
Terdapat banyak laman sosial yang dihasilkan. Antaranya termasuklah Facebook yang
merupakan antara laman sosial popular yang dihasilkan oleh Mark Zuckerberg dan
Twitter yang terkenal dengan istilah tweet dan direka oleh Jack Dorsey. Laman-laman
sosial mendapat perhatian pelajar kerana penggunaannya yang mudah dan senang
diakses bagi mengisi waktu lapang. Mereka merasa selesa dan ketagihan dalam
menggunakannya kerana mereka memerlukan hiburan dan komunikasi dengan dunia
luar dipenuhi melalui itu. Jika dikaitkan dengan teori media massa ‘Uses and

Gratification’ tentang keperluan manusia akan media, twitter merupakan media yang
dapat memenuhi keperluan mereka.

Keperluan akan memperluas perhubungan melalui komunikasi. Bentuk komunikasi
yang terjadi antara pengguna dan penerima dalam twitter adalah tulisan. Sehingga
tahap pandangan terhadap pengguna dan pesanan kerana hanya berupa tulisan tidak
disokong dengan audio atau bentuk visual yang lain. Hal ini berkait rapat dengan teori
kehadiran sosial yang merupakan kepentingan peribadi di mana sebagai seorang
individu memandang orang lain sebagai peribadi individu dan interaksi di antara
keduanya dipandang sebagai hubungan yang saling timbal balik. Teori ini menyatakan
bahawa masing-masing media menonjolkan perbezaan kepentingan peribadi dalam
perhubungan. Jadi, teori ini masih lagi relevan dan signifikan untuk dikaji
memandangkan teori ini dilihat dapat memantapkan lagi hasil kajian ketagihan laman
sosial.

1.5.2 Kepentingan Kepada Metodologi

Dari aspek metodologi, kajian ini dapat membuka ruang kepada penyelidik yang akan
datang penggunaan metod yang bersifat kualitatif pada masa akan datang.

1.5.3 Kepentingan Kepada Aplikasi

Laman sosial mendatangkan kebaikan kepada pelajar sekiranya digunakan secara betul
kerana pelajar dapat mengenali kawan yang baru dan pada masa yang sama dapat
menghubungkan semula kenalan lama yang mungkin telah terputus hubungan. Laman
sosial turut menyalurkan maklumat yang berguna kepada pelajar seperti digunakan
untuk mendapatkan maklumat mengenai pembelajaran dan berkongsi ilmu
pengetahuan dengan pelajar di tempat lain. Mereka juga dapat menyampaikan
maklumat seperti mengadakan satu perjumpaan di sesuatu tempat dengan
mengumpulkan guru-guru dan rakan-rakan yang telah lama tidak berjumpa. Perkara
ini menjadi mudah kerana dapat menjimatkan masa dan tenaga dengan cara
menggunakan kemudahan yang sedia ada.

1.6 Limitasi Kajian

Kajian mengenai hubungan ketagihan laman sosial dengan kemabhiran sosial remaja
ini hanya melibatkan responden di Universiti Multimedia, Cyberjaya. Hasil kajian juga
bergantung sepenuhnya kepada jawapan responden yang dianalisis daripada borang
soal selidik. Kajian ini hanya dijalankan kepada responden yang melayari atau
memiliki laman sosial sahaja. Responden yang tidak mempunyai pengetahuan
mengenai laman sosial tidak akan dipilih. Kajian ini lebih tertumpu pada penggunaan
Facebook dan Twitter. Ini adalah kerana peratus penggunaan Facebook dan Twitter
lebih tinggi berbanding dengan laman sosial yang lain.



1.7 Definisi Konseptual

Konsep yang menjadi teras dalam kajian ini terdiri daripada elemen-elemen berikut
jaitu:

1.7.1 Ketagihan Facebook

Menurut penyataan Rice (2005) apabila ketagihan yang tinggi menggunakan internet,
sedikit sebanyak ia memberi kesan terhadap kehidupan normal. 1a akan memberi kesan
kepada seseorang individu itu yang membuatkan berlakunya tekanan perasaan dan
penurunan aktiviti harian (Shapira, Goldsmith, Keck, Koshla & McElroy, 2000).

1.7.2 Ketagihan Twitter

Ketagihan boleh dikenal pasti apabila terbentuknya satu jadual atau proses pelaziman
seseorang itu tidak dapat berpisah dengan sesuatu tabiat yang wujud akibat pengaruh
atau pancingan. Apabila seseorang itu menghabiskan masa yang banyak terhadap
laman sosial Twitter, ia akan menyebabkan berlakunya ketagihan Twitter terhadap diri
seseorang (Pempek, Yermolayeva, & Calvert, 2009).

1.7.3 Kemabhiran Sosial

Menurut Thacker (Vijayen, 2003) kemahiran sosial didefinisikan sebagai keupayaan
untuk berkomunikasi secara efektif dengan individu lain dalam situasi sosial atau
kerja. Istilah kemahiran sosial yang digunakan bermaksud keupayaan untuk
menghasilkan tingkahlaku atau respon yang sesuai secara lisan atau bukan secara lisan
dalam proses berinteraksi tanpa menyakitkan perasaan orang lain serta membentuk
satu hubungan yang positif.

1.7.4 Kemabhiran Sosial Remaja
Kemahiran sosial remaja adalah untuk mengukur pergaulan atau interaksi remaja

untuk memberi gambaran awal tentang tahap kemahiran sosial remaja di rumah,
univeristi dan dalam masyarakat (Vijayen, 2003).

